
Suasana Anjung@Wisma Geylang Serai riuh-
rendah dengan sorakan baru-baru ini, apabila pa-
sukan silat Universiti Nasional Singapura (NUS)
diumumkan sebagai pasukan terbaik bagi Kejo-
hanan Silat Antara Institusi Pengajian Tinggi
(TSC) 2023.

Dengan kemenangan luar biasa, mereka ber-
jaya merangkul 10 pingat emas, dua pingat perak
dan lima gangsa.

Para pesilat dari universiti tempatan, lima po-
liteknik dan tiga institut Pendidikan Teknikal
(ITE) berkumpul untuk bertanding dalam TSC
2023, anjuran Persekutuan Silat Singapura (Per-

DETIK BERSEJARAH: Pasukan silat dari Universiti
Nasional Singapura (NUS) meraikan kejayaan mereka
selepas diumumkan sebagai pasukan terbaik buat kali
pertama. — Foto MUHAMMAD IRFAN ABDUL RANI

sisi).

Kapten pasukan silat NUS, Cik Nurul Irbah
Muhammad Razali, 22 tahun, berkata:

“Memenangi gelaran ini bukan sekadar pen-
capaian peribadi malah ia merupakan detik ber-
sejarah bagi NUS Silat, kerana iniadalah kali per-
tama kami memenangi pasukan terbaik keselu-
ruhan di TSC.”

Tambahan pula, pasukan silat NUS mempu-
nyai sistem sokongan yang mantap, dengan keha-

Source: Berita Harian © SPH Media Limited. Permission required for reproduction.

diran jurulatih baru, Encik Mohamed Zulfakar
Mohamed Ramli dan Sheikh Harun Mohammad
Rafik, yang menawarkan bimbingan yang tidak
ternilai dan dedikasi yang tidak berbelah bahagi.

Dengan kemenangan itu, mereka mengukir
sejarah dan mewujudkan taraf kecemelangan
yang baru bagi pasukan silat NUS.

Seramai 367 pesilat dari 12 institusi pengajian
tinggi menyertai pertandingan itu.

Antara pesilat yang menyerlah ialah Encik
Muhammad Fikri Fazil, 27 tahun, wakil Universi-
ti Teknologi Nanyang (NTU).

Beliau, yang sebelum ini merupakan Presiden
kelab silat NTU dan kini anggota pasukan itu,
muncul sebagai juara dalam kategori kelas H (80
hingga 85 kilogram).

“ Apabila diumum sebagai juara kategori kelas
H, saya berasa amat lega dan senang kerana usa-
ha saya membuahkan hasil,” jelas Encik Fikri,
yang mempunyai kecedaraan buku lali ketika itu.

Mahasiswa tahun akhir di Universiti Teknolo-
gi Nanyang-Institut Pendidikan Nasional (NTU-
NIE) itu menutup tirai pergtandingan silat de-
ngan kemenangan yang gah.

“Saya menganggap kelab silat ini sebagai se-
buah keluarga dan mereka mempunyai tempat
yang istimewa di hati saya,” ujar beliau.



